
JUZ XIX 

21. Dan tun-tun de coa maep temau ngen 
Keme (neak akhirat) madeak, “gen tai 
iso paro malaikat de tenu‟un magea 
ite atau (gen tai) ite (coa) kemliak 
Tuhan ite?” sungguak, to bo o telah 
menyombongkan dirai to bo o ngen 
benea-benea sudo mlampau batas 
(lem menea kezoliman). 
 

22. (inget ba) pado bilai (ketiko) to bo o 
kemliak para malaikat, pado bilai o 
coa ade kabar gembiro bagiak tun-tun 
de beduso ngen to bo o madeak, 
“hijran mahjura” 

 
23. Dan Keme bakea kemten kute amea 

de to bo o kemrejo, sudo o Keme 
bakea jemijai amea o (awei) debu de 
tebang. 

 
24. Penunggau-penunggau surgo pado 

bilai o paling baik penan tinggea ne 
ngen baes penan istirahat ne 
 

25. Dan (inget ba) pado bilai (ketiko) 
lenget pecuak kemlewuea kabut 
putiak dan paro malaikat tenu‟un 
(seca-o) begelumbang 
 

26. Kerajoan de hok pado bilai o adeba 
temuan Tuhan Yang Maho Pengasiak. 
Dan do o ba bilai de saro bagiak tun-
tun kapia 
 

27. Dan (inget ba) pado bilai (ketiko) tun-
tun zolim menget duwai ji-ai ne, 
(menyesoa plep ne) samo miling, 
“Wai!, sekiro ne (bel o) uku mok 
dalen besamo Rasul. 

28. Wai celako uku! Sekiro ne (bel o) uku 
coa jemijai si Pulan o kwat akrab (ku) 
 

29. Sungguak, si sudo menyesatkan uku 
kunei menginget (Al-Qur‟an) ketiko 
(Al-Qur‟an) o sudo sapei ngen uku. 
Dan setan memang pengkhianat 
bagiak manusio. 

 
30. Dan Rasul (Muhammad) madeak, 

“Wahai Tuhanku, kembiak ne 
kaumku sudo jemijai al-Qur‟an yo coa 
si gemle. 

 
31. Awei o ba, bagiak tip Nebai, sudo 

Keme made musuak kunei tun-tun de 
bedoso. Tapi cukup ba Tuhan udi jijai 
melei petunjuk ngen penulung. 
 

32. Dan tun-tun kapia madeak, “ Gen tai 
al-Qur‟an o coa tenu‟un ngen si 
kutene?” Awei o ba, agar Keme 
memperteguak atei nu (Muhammad) 
ngen ne dan Keme membaco ne 
secaro tartil (gegutek, pelan ngen 
benea). 
 

33. Dan to bo o (tun-tun kapia o) coa 
teko magea udi (mbin) sesuatu de 
aneh, melainkan Keme temko magea 
udi de benea dan penjelasan de paling 
baik. 
 

34. Tun-tun de knupua neak nerako 
jahannam samo sne‟et papea ne, to bo 
o ba de paling kidek penan ne dan 
paling limau dalen ne. 
 

35. Dan sungguak, Keme sudo mlei Kiteb 
(Taurat) magea Musa dan Keme sudo 
jemijai Harun pasuak ne, semreto si 
sebagai wazir (pembatau) 

36. Sudo o Keme berfirman (magea 
keduwai ne), “Alau ba udi beduwai 
magea kaum de mike ayat-ayat Keme.” 
Sudo o Keme majua to bo o ngen je 
ajua ne. 
 

37. Dan (sudo Keme binasokan) kaum 
Nuh ketiko to bo o mike para Rasul. 
Keme mendem to bo o, dan Keme 
jemijai (cerito) to bo o o pelajaran 
bagiak manusio. Dan Keme sudo 
semdio bagiak tun-tun zolim azab de 
gis. 
 

38. Dan (sudo Keme binasokan) kaum 
„Ad dan Tsamud dan penduduk Rass 
serto daw (igai) generasi neak antaro 
(kaum-kaum) o. 
 

39. Dan masing-masing bi sudo Keme 
jemijai empamo, dan masing-masing 
sudo Keme majua je ajua ne. 
 

40. Dan sungguak, to bo o (kaum musyrik 
Mekeak) sudo meliwet negrai (sodom) 
de (bel o) ne‟us ujen de kidek (ujen 
butau). Coa kah to bo o kemliak ne? 
Bahkan to bo o sebenea ne coa maep 
bilai kebangkitan. 
 

41. Dan apobilo to bo o kemliak ko 
(Muhammad), to bo o hanyo ba 
jemijai ko sebagai ejekan (ngen 
madeak), „ Dio ba tun ne de nutus 
Allah sebagai Rasul? 
 

42. Sungguak, gesea si mlimau ite kunei 
sesembeak te, seandai ne ite coa tep 
betahan (menyembeak) ne.” Dan 
konyo to bo o bakea namen pado saat 
to bo o kemliak azab, api de paling 
limau dalenne. 

43. Sudokah ko (Muhammad) kemliak 
tun de jemijai kenlokne sebagai 
tuhanne. Janokah ko bakea jemijai 
pelindung ne? 
 

44. Atau janokah ko mengiro bahwa daw 
to bo o temi‟uk atau memahami? To 
bo o hanyo ba awei binatang ternok, 
bahkan lebiak limau dalen ne. 
 

45. Coa kah ko kemliak (penciptaan) 
Tuhan nu, ger ro Si manjangkan 
(ngen mendok) bayang-bayang; dan 
sekiro ne Si kemlok, niscayo Si jemijai 
ne (bayang-bayang o) tetep, sudo o 
Keme jemijai mataibilai sebagai 
petunjuk. 
 

46. Sudo o Keme temarik ne (bayang-
bayang o) magea Keme didik demi 
didik. 
 

47. Dan Si ba de jemijai kelmen untuk nu 
(sebagai) keracok, dan tidua untuk 
istirahat, dan Si jemijai kak bilai 
untuk tegok berusaho. 
 

48. dan Si ba de temiyup angin (sebagai) 
kemembin kabar senang ayok teko 
rahmat-Ne (ujen), dan Keme temu‟un 
kunei lenget bioa de kembiak bersih. 
 

49. Agar (ngen bioa o) Keme midup 
negrai de matei (tandus), dan Keme 
mlei menem magea sebagian jano de 
sudo Keme ciptokan, (berupo) 
binatang-binatang ternok ngen 
manusio de daw. 
 

50. Dan sungguak, Keme sudo gemilia 
(ujen) o diantaro to bo o agar to bo o 
mok pelajaran, tetapi daw manusio 

                    

    

            

                  

    

                        

                  

 
 
 

               

 

                   

        

                 

                   

                   

         

                        



486 25. AL-FURQAN (PEMBEDEAK) JUZ XIX 

coa lok (besukur), bahkan to bo o 
ngikar (nikmat). 
 

51. Dan sekirone Keme kemlok, niscayo 
Keme mutus tun mlei peminget neak 
tip negrai. 
 

52. Mako jibeak ba ko ta‟ati tun-tun 
kapia, dan juang ba teradep to bo o 
ngen si (al-Qur‟an) ngen (semangat) 
perjuangan de lai. 
 

53. Dan Si ba de munyau duwai laut 
ngalia (ble-et), de dio tawea ngen segar 
dan de luyen ne kembiak mesin ngen 
pet; dan Si jemijai diantaro 
keduwaine ket ngen batas de coa 
tembus. 
 

54. Dan Si (kulo) de menea manusio 
kunei bioa, sudo o si jemijai manusio 
o (ade) keturunan ngen Mushaharah 
dan Tuhan nu adeba Mahakuaso. 
 

55. Dan to bo o sembeak seluyen Allah 
jano de coa mlei manfaat magea to bo 
o dan coa (kulo) temko bencano 
magea to bo o. Tun-tun kapia adeba 
penulung (setan untuk menea 
durhako) teradep Tuhan ne. 
 

56. Dan coa ba Keme mutus ko 
(Muhammad) sluyen hanyo sebagai 
tukang kmin kabar baik ngen mlei 
keminget. 
 

57. Kadeakba,” Uku coa minoi imbalan 
jano-jano kunei ko neak lem semapei 
(psen) o, sluyen (ma‟ep supayo) tun-
tun lok mok dalen magea Tuhan ne.” 
 

58. dan bertawakkal ba magea Allah De 
Hidup, De coa matei, dan bertasbihba 
ngen memujai-Ne. Dan cukup ba Si 
Maha Namen doso hamba-hamba-Ne. 

59. De jemijai lenget ngen bumai dan 
jano bae de ade doantaro keduwai ne 
neak lem num maso, sudo o Si 
besemayam neak das „Arsy. (Si ba) De 
Maha Pengasiak, mako tnanyeba 
(tentang Allah) magea tun de lebiak 
namen (Muhammad). 
 

60. Dan amen nadeak ngen to bo o, 
“Sujud ba magea De Maha 
Pengasiak,” to bo o jemawab,”Api ba 
de Maha Pengasiak o? Janokah Keme 
harus sujud magea Allah de ko 
(Muhammad) meluak magea keme 
(besujud ngen Si)?” dan to bo o goyo 
uak melilai (kunei kebenaran). 
 

61. Maho sucai Allah de jemijai neak 
lenget gugusan bintang-bintang dan Si 
kulo jemijai neak di mataibilai ngem 
bulen de besinea. 
 

62. Dan Si (kulo) de jemijai kelmen ngen 
kakbilai cang gitei bagiak tun de lok 
mok pelajaran atau de lok besukur. 
 

63. Adeba hamba-hamba Tuhan De Maha 
Pengasiak o adeba tun-tun de paneu 
neak bumai ngen rendeak atei dan 
amen tun-tun bodong temgur to bo o 
(ngen kecek-kecek de menghino), to 
bo o mucep, “Salam.” 
 

64. Dan tun-tun de mabis waktau kelmen 
untuk beribadah magea Tuhan to bo 
o ngen sujud dan tegok. 
 

65. Dan tun-tun de madeak,”Wahai 
Tuhan keme, ne‟uak ba azab 
jahannam kunei keme, karno 
sesungguakne azab ne o menea 

  

                     

                 

        

               

                      

 
 
 

                  

           

                    

          

                

                 

 
 

                  

 
 

                

               



488 25. AL-FURQAN (PEMBEDEAK) JUZ XIX 

kebinasoan de coa pakei bedan. 
 

66. Sungguak, Jahannam o sekidek-kidek 
penan diem ngen penan tinggea. 
 

67. Dan (termasuk hamba-hamba Tuhan 
De Maha Pengasiak) tun-tun de amen 
menginfakkan (harto), to bo o coa 
belebihan, dan coa (kulo) kisit, 
diantaro keduwai ne seca-o wajar. 
 

68. Dan tun-tun de coa 
mempersekutukan Allah ngen 
sesembahan luyen dan coa munuak 
tun de diharamkan Allah kecuali 
ngen (alasan) de benea, dan coa 
berzina, dan api bae kemrejo awei o, 
niscayo si dapet hukuman de beneg. 
 

69. (ade ba) bakea dilipetgandokan azab 
untuk ne neak bilai Kiamat dan si 
bakea kekal neak lem azab o, neak 
lem keadaan terhino. 
 

70. Kecuali tun-tun de betaubat ngen 
berimen dan kemrejo kebajikan, 
mako kejahatan to bo o genitei Allah 
ngen kebaikan. Allah Maha 
Pengampun, Maho Penyayang. 
 

71. Dan api de betaubat dan kemrejo 
kebajikan, mako sesungguakne si 
betaubat magea Allah ngen taubat 
sebenea-benea ne. 
 

72. Dan tun-tun de coa mlei kesaksian 
palsu, dan amen to bo o temau ngen 
(tun-tun) de kemrejo perbuatan-
perbuatan de coa befaedah, to bo o 
liwet ngen kehormatan dirai ne. 
 

73. Dan tun-tun de amen nlei keminget 
ngen ayat-ayat Tuhan to bo o, to bo o 
coa besikap awei tun-tun de seti-uk 
ngen sutai. 

74. Dan tun-tun de madeak,”Wahai 

Tuhan keme, anugrahba ngen keme 
pasangan keme ngen keturunan keme 
sebagai penyenang atei (keme), dan 
jenijai ba keme pemimpin bagiak tun-
tun de betakwa. 
 

75. To bo o bakea nelei balasan ngen 
penan de lekat (neak lem surgo) atas 
kesabaran to bo o, dan neak di to bo 
o bakea snambut ngen penghormatan 
dan salam. 
 

76. To bo o slamo ne neak lem o. Surgo o 
sebaik-baik penan diem ngen penan 
tinggea. 
 

77. Nadeak ba (Muhammad, ngen tun-
tun musyrik),” Tuhanku coa bakea 
mindeak ko, kalau coa karno 
ibadahnu. (tetapi gero ko beribadah 
ngen-Si), padohal sungguak, ko 
bisudo mike Si? Kerno o konyo (azab) 
pasti (menimpo ko). 
 

                  

                   

  

                    

        

                    

                    

         

 

 

 

 

 

 

 

 

 

 

 

 


